
Եվրասիական տնտեսական բարձրագույն խորհրդի 2018 թվականի թիվ    որոշմամբ

ԿԱՐԳ
Եվրասիական տնտեսական միության դատարանի կողմից ստեղծվող մասնագիտացված խմբերի փորձագետների 
ծառայությունների վճարման

I. Ընդհանուր դրույթներ
1.	Սույն կարգը սահմանում է հատուկ պաշտպանական, հակագնագցման եւ փոխհատուցման միջոցների կիրառման, արդյունաբերական լրավճարների, գյուղատնտեսության պետական աջակցության տրամադրման հարցերի վերաբերյալ վեճերի քննության շրջանակներում Եվրասիական տնտեսական միության դատարանի (այսուհետ համապատասխանաբար՝ Միություն, Դատարան) կողմից ստեղծվող մասնագիտացված խմբերի փորձագետների (այսուհետ՝ փորձագետներ) ծառայությունների վճարման կանոնները:
2.	Փորձագետների ծառայությունների վճարումը ներառում է՝
ա)	որոշակի վեճի վերաբերյալ եզրակացության նախապատրաստման համար փորձագետների վարձատրության վճարումը,
բ)	փորձագետների համար մշտական բնակության վայրից Մինսկ քաղաք (Բելառուսի Հանրապետություն) ուղեւորվելու եւ հետ վերադառնալու ճամփորդական փաստաթղթերի (այսուհետ՝ ճամփորդական փաստաթուղթ) ձեռքբերումը, ինչպես նաեւ Մինսկ քաղաքում բնակելի տարածքների վարձակալության վճարումը՝ եզրակացություն պատրաստելու համար անհրաժեշտ փաստաթղթերին ծանոթանալու եւ դատական նիստերին մասնակցելու համար ժամանակահատվածի համար,
գ)	դրամական միջոցների փոխանցման համար գանձվող՝ վարձատրության միջնորդադրամների գումարները՝ Դատարանը սպասարկող բանկային հիմնարկի կողմից սահմանված վարձատրությունների չափերին համապատասխան:
3.	Որոշակի վեճի շրջանակներում մասնագիտացված խմբի ստեղծման մասին Դատարանի կողմից որոշում կայացնելուց հետո Դատարանի քարտուղարությունը 5 աշխատանքային օրվա ընթացքում նախապատրաստում է փորձագետների գործունեության ապահովման համար ծախսերի նախահաշիվը (այսուհետ՝ ծախսերի նախահաշիվ):
4.	Ծախսերի նախահաշիվը ներառում է հետեւյալ ծախսերը՝
ա)	փորձագետներին վարձատրության վճարումը,
բ)	ճամփորդական փաստաթղթերի ձեռքբերումը (յուրաքանչյուր փորձագետի համար առնվազն 3 երկկողմանի ուղեւորության հաշվարկով)՝ ըստ հետեւյալ նորմերի՝
օդային տրանսպորտով՝ էկոնոմ դասի սակագնով,
երկաթուղային տրանսպորտով՝ էկոնոմ դասի վագոնին (էկոնոմ դասի խցիկավոր վագոն) դասվող՝ բարձր հարմարավետության վագոնում ուղեւորության գնից ոչ ավելի,
գ)	բնակելի տարածքի վարձակալությունը (առնվազն 15 օրացուցային օրվա հաշվարկով)՝ Մինսկ քաղաքում «4 աստղանի» կատեգորիայի հյուրանոցում 1 սենյականոց (1 տեղանի) համարի արժեքով,
դ)	վարձատրության միջնորդադրամները՝ Դատարանը սպասարկող բանկային հիմնարկի կողմից սահմանված դրույքաչափերով:
5.	Բնակելի տարածքների վարձակալության ժամկետը սահմանվում է՝ ելնելով այն ժամանակից, որը փորձագետներին անհրաժեշտ է եզրակացությունը նախապատրաստելու համար անհրաժեշտ փաստաթղթերին ծանոթանալու եւ (կամ) դատական նիստերին մասնակցելու համար:
6.	Փորձագետների գործունեությունն ապահովելու համար անհրաժեշտ միջոցների չափը սահմանվում է Դատարանի որոշմամբ՝ ծախսերի նախահաշվի հիման վրա:
7.	Փորձագետներին ճամփորդական փաստաթղթերով եւ Մինսկ քաղաքում բնակելի տարածքներով ապահովումն իրականացվում է Դատարանի քարտուղարության կողմից՝ ծախսերի նախահաշվին համապատասխան:
8.	Փորձագետներին վարձատրության վճարումն իրականացվում է Դատարանի որոշման հիման վրա անկանխիկ եղանակով՝ այն կայացնելուց հետո՝ 5 աշխատանքային օրվա ընթացքում 

II. Հատուկ պաշտպանական, հակագնագցման եւ փոխհատուցման միջոցների կիրառման հարցերի շուրջ վեճերի քննության շրջանակներում Դատարանի կողմից ստեղծվող մասնագիտացված խմբի փորձագետների ծառայությունների դիմաց վճարման ֆինանսավորման առանձնահատկությունները 
9.	Հատուկ պաշտպանական, հակագնագցման եւ փոխհատուցման միջոցների կիրառման վերաբերյալ վեճերի քննության շրջանակներում Դատարանի կողմից ստեղծվող մասնագիտացված խմբերի փորձագետների ծառայությունների վճարման ծախսերի ֆինանսավորման հաշվարկային գործառնությունների իրականացման համար օգտագործվում է Դատարանի առանձին նպատակային հաշիվը:
10.	Դատարան դիմում ներկայացրած տնտեսավարող սուբյեկտը փորձագետների ծառայությունների վճարման համար միջոցները փոխանցում է Դատարանի առանձին նպատակային հաշվին՝ սույն կարգի 6-րդ կետում նշված՝ Դատարանի որոշմամբ սահմանված ժամկետում եւ չափով:
11.	Փորձագետների ծառայությունների վճարման համար չօգտագործված դրամական միջոցների վերադարձը տնտեսավարող սուբյեկտին իրականացվում է Դատարանի որոշման հիման վրա՝ դրամական միջոցները փոխանցելու համար անհրաժեշտ փաստաթղթերը տնտեսավարող սուբյեկտի կողմից ներկայացվելուց հետո՝ 5 աշխատանքային օրվա ընթացքում։ 
12.	Դատարանի առանձին նպատակային հաշվում դրամական միջոցների շարժի մասին տեղեկատվությունը Դատարանի կողմից ներկայացվում է Եվրասիական տնտեսական հանձնաժողով՝ Միության բյուջեի միջոցների տնօրինողների (ստացողների) բյուջետային հաշվետվությունների համար նախատեսված կարգով:

III. Արդյունաբերական լրավճարների, գյուղատնտեսության պետական աջակցության միջոցների տրամադրման հարցերի վերաբերյալ վեճերի քննության շրջանակներում Դատարանի կողմից ստեղծվող մասնագիտացված խմբերի փորձագետների ծառայությունների վճարման ֆինանսավորման առանձնահատկությունները
13.	Արդյունաբերական լրավճարների, գյուղատնտեսության պետական աջակցության միջոցների տրամադրման հարցերի վերաբերյալ վեճերի քննության շրջանակներում Դատարանի կողմից ստեղծվող մասնագիտացված խմբերի փորձագետների ծառայությունների վճարման համար միջոցները նախատեսվում են Միության բյուջեում՝ Միության մարմինների գործունեության ֆինանսավորման համար ծախսերի ուղղությամբ Դատարանի բյուջետային նախահաշվի կազմում:
Հերթական տարվա համար Միության բյուջեի նախագիծը կազմելիս փորձագետների ծառայությունների վճարման համար միջոցների տարեկան ծավալը, որպես կանոն, պետք է սահմանվի՝ ելնելով 2 մասնագիտացված խմբերի գործունեության համար անհրաժեշտ ծախսերից՝ հաշվի առնելով սույն կարգի 14-րդ կետում նշված՝ նախորդ ֆինանսական տարվա մնացորդները:
Նշված միջոցներն օգտագործվում են ըստ նպատակային նշանակության՝ սույն կարգի 6-րդ կետում նշված՝ Դատարանի ծախսերի նախահաշվի եւ որոշման հիման վրա, եւ չեն կարող վերաբաշխվել Դատարանի բյուջետային նախահաշվի ծախսերի այլ ուղղությունների ֆինանսավորման համար:
14.	Հերթական տարվա հունվարի 1-ի դրությամբ Դատարանի հաշվին գոյացած եւ փորձագետների ծառայությունների վճարման համար նախատեսված դրամական միջոցների մնացորդները պահպանում են նպատակային բնույթը եւ Դատարանի կողմից օգտագործվում են հերթական ֆինանսական տարում որպես հերթական ֆինանսական տարվա համար Միության բյուջեում Դատարանի համար նախատեսված գերծախսերի լրացուցիչ ֆինանսավորում՝ բյուջետային հաշվետվությունում նշված գործառնությունների հետագա արտացոլմամբ:
15.	Միության անդամ պետության կողմից հատուցման ենթակա միջոցների չափը հաստատվում է Դատարանի որոշմամբ՝ հաշվի առնելով փորձագետների ծառայությունների վճարման համար փաստացի ծախսերը (այսուհետ՝ հատուցումից մնացած միջոցներ):
Նշված որոշման պատճենն ուղարկվում է Միության անդամ պետությունների կառավարություններ՝ այն կայացնելու օրվան հաջորդող օրվանից ոչ ուշ:
16.	Հատուցումից մնացած միջոցները փոխանցվում են Դատարանի՝ այլ մուտքերի հաշվառման համար բացված հաշվին, ռուսական ռուբլով՝ Դատարանի՝ սույն կարգի 15-րդ կետում նշված որոշումը կայացնելու օրվանից 90 օրացուցային օրվա ընթացքում: Հատուցումից մնացած միջոցների հաշվառումն իրականացվում է Դատարանի կողմից:
17.	Դատարանի հաշվին մուտքագրված՝ հատուցումից մնացած միջոցները չեն կարող օգտագործվել սույն կետի երկրորդ պարբերությունում նշված նպատակներից տարբեր այլ նպատակներով:
Այլ մուտքերի հաշվառման համար բացված՝ դատարանի հաշվին առկա՝ հատուցումից մնացած միջոցները հերթական ֆինանսական տարվա հունվարի 1-ի դրությամբ ներառվում են Դատարանի հաշիվներին ձեւավորված եւ Եվրասիական տնտեսական բարձրագույն խորհրդի 2014 թվականի հոկտեմբերի 10-ի թիվ 78 որոշմամբ հաստատված «Եվրասիական տնտեսական միության բյուջեի մասին» հիմնադրույթի 36-րդ կետին համապատասխան օգտագործվող միջոցների մնացորդների կազմում:
_____________

